
ᓂᖕᓇᖅᓯᔪᖅ,” ᐅᖃᐅᑎᕙᒃᑲ ᐃᕐᖑᑕᒃᑲ. “ᓯᓂᖕᓇᖅᓯᔪᖅ,    
   ᓯᓂᖕᓇᖅᓯᔪᖅ ᓄᑕᕋᓛᓄᑦ.”

ᐅᓐᓄᒃᑳᖕᒐᑦ ᐊᐱᕇᓐᓇᔪᔪᑦ, ᐊᑖᑕᑦᓯᐊᖅ. 
ᐅᓂᑉᑳᖅᑐᐊᕈᑎᓚᐅᕐᒥᑎᒍᑦ!”

“ᑐᓵᑦᑎᐊᕐᓂᐊᕐᓂᕈᑉᓯ ᐄ. ᓱᓇᒥᖏᓛᒃ ᐅᓂᑉᑳᕐᓂᐊᕋᒪ? 
ᑐᓵᓱᐊᖅᐱᓯ ᑕᑲᓐᓈᓗᖕᒥᒃ, ᐳᐃᔨᓂᒃ ᐊᐅᓚᑦᑎᓱᖅᑐᒥᒃ ᑕᕆᐅᕐᔫᑉ 
ᐃᑎᓂᖅᐹᖓᓂ ᐊᖓᒃᑯᐃᑦ ᑭᓯᒥᒃ ᐅᕐᓂᔪᔭᖓᓂ?” ᐊᐱᕆᕙᒃᑲ.

“ᓇᐅᒃ, ᑐᓵᓱᐊᙱᑕᕗᑦ ᑕᑲᓐᓈᓗᒃ” ᐅᖃᖅᖢᑎᒃ. 
“ᓱᓪᓗᐊᕐᓇᐃᓗᐊᖅᑐᖅ.”

“ᑐᓵᓱᐊᖅᐱᓯ ᐃᓕᐊᕐᔪᖕᒥᒃ ᑲᐅᔭᒡᔪᖕᒥᒃ 
ᐱᒡᒍᑎᑦᑎᐊᒥᐊᖅᖢᓂ ᓵᓚᖃᓚᐅᕐᒪᑦ ᐊᑭᕋᖅᑐᖅᑕᓚᐅᖅᑐᓂᒃ 
ᐃᑲᔪᖅᑕᐅᑉᓗᓂ ᓇᓄᐃᑦ ᐊᓂᕐᓂᕐᓗᐃᓂᒃ?” ᐊᐱᕆᕙᒃᑲ.

“ᓇᐅᒃ, ᑖᑉᓱᒥᖕᒐ ᐅᓂᑉᑳᒐᓂᓚᐅᖅᑐᑎᑦ. ᐅᓂᑉᑳᓚᐅᕆᑦ 
ᑭᕕᐅᕐᒥᒃ.” ᐅᖃᖅᖢᑎᒃ. “ᑖᒻᓇ ᖁᕕᐊᒋᓇᔭᖅᑕᕗᑦ.”

ᐄ ᐊᑏ. ᑖᒃᓱᒥᖕᒐ ᑐᓵᓱᐊᕐᓂᖅᐸᑕ, ᐅᓂᑉᑳᑲᓐᓂᐊᖅᐳᖕᒐ 
ᑭᕕᐅᑉ ᐊᐅᓪᓛᕐᓂᕆᑕᓚᐅᒐᐃᓂᒃ. “ᐅᓂᑉᑲᐅᑎᓯᒪᕙᑉᓯᓕ ᑭᕕᐅᑉ 
ᐊᐳᖅᓯᓚᐅᕐᓂᖕᒐᓂᒃ ᐃᒍᑦᑕᕐᔪᐊᕐᒥᒃ, ᑐᖂᑦᓯᑕᖅᑐᒥᒃ ᐃᓄᖕᓂᒃ 
ᓂᕆᑉᓗᒋᓪᓗ?”

“ᓇᐅᒃ, ᑐᓴᐅᒪᙱᑕᕗᑦ ᐃᒍᑦᑕᕐᔪᐊᖅ. ᐊᑏ ᑖᑉᓱᒥᖕᒐ 
ᐅᓂᑉᑳᕐᕕᒋᑎᒍᑦ!” ᓴᖑᓐᓂᐊᓕᖅᐳᑦ.

“ᓈᒻᒪᒃᑐᖅ. ᓈᓚᑦᑎᐊᕆᑦᓯ….” ᑕᐃᒪ ᐱᒋᐊᓂᐊᓕᖅᐳᖕᒐ.
ᑭᖑᓕᖅᐹᒥᒃ ᑭᕕᐅᖅ ᐱᖃᑎᒋᒐᑉᑎᒍ, ᐊᓐᓇᑉᖃᓚᐅᖅᓯᒪᖕᒪᑦ 
ᑑᑕᓕᖕᓂᒃ. ᓄᓇᓕᓐᓈᒥ ᖃᐅᔨᓴᓚᐅᖅᖢᓂ 
ᐊᕐᓇᔪᐃᓇᖅᑕᖃᖏᒻᒪᖔᑦ ᓯᓂᖕᓂᓗᓕᓚᐅᕐᒪᑦ ᑐᐱ’ᓈᒥᓂ. 

ᑭᓯᐊᓂ ᓯᓂᑦᑎᐊᓚᐅᙱᑦᑐᖅ 
ᓯᓇᒃᑑᒪᑦᓯᐊᖏᑦᑐ’ᔫᒐᒥ ᑲᑉᐱᐊᓇᖅᑐᕐᔪᐊᕐᓂᒃ 
ᓂᙵᐅᒪᔪᕐᔪᐊᕐᓂᒃ ᑮᓇᐃᓂᒃ ᑑᑕᓖᑦ 
ᖃᔮᓂᒃ ᐊᓕᒃᓯᓂᓗᒃᑐᓂᒃ ᑯᑭᕋᐅᔭᕐᔪᐊᕐᒥᖕᓄᑦ. 
ᓴᔪᓕᖅᐳᖅ ᐃᓱᒪᒋᓪᓗᓂᒋᑦ. ᑐᐸᒃᑲᒥ 
ᑭᕕᐅᖅ ᐃᒃᓯᕙᓕᖅᐳᖅ ᓯᒡᔭᒥ ᕿᓂᖅᖢᓂᓗ 
ᑕᕆᐅᕐᒧᑦ ᑑᑕᓕᒃᑕᖃᖕᒋᒻᒪᖔᑦ. 
ᑕᑯᔭᑐᐊᕆᑉᓗᓂᐅᒃ ᑕᕆᐅᖅ ᐅᖅᓱᐊᕐᓂᖕᒐ, 
ᑐᖕᒍᔪᑦᑎᐊᖅᑐᕐᓗ ᕿᓚᒃ, ᓇᐅᔭᐃᓪᓗ 
ᓂᕆᔭᒃᓴᖅᓯᐅᓗᒃᑐᑦ ᑕᕆᐅᕐᒥ.	

ᑭᕕᐅᖅ ᖃᐅᔨᒪᓚᐅᕐᒪᑦ ᐊᐃᓱᐊᕐᓂᕈᒥ 
ᑕᕆᐅᒃᑯᑦ ᐊᐅᓪᓛᕐᓗᓂ ᑭᓯᐊᓂᐅᖕᒪᑦ. 
ᓇᐅᒃᑰᕕᒃᑲᓐᓂᖃᖕᒋᒻᒪᑦ. ᑕᒫᓃᖏᓐᓇᕐᓂᕐᓗ 
ᐊᔪᕋᒥ. ᐅᑭᐅᒃᑲᓐᓂᕐᓂᐊᓕᖅᖢᓂᓗ ᑕᕆᐅᕐᓗ 
ᓯᑯᕙᓪᓕᐊᒻᒫᓕᖅᖢᓂ. ᓯᓚᑦᑕᐅᔫᖕᒪᑦ 
ᐱᓱᐊᓗᐊᖕᒋᒃᑲᓗᐊᖅᖢᓂ ᑕᕆᐅᑉ ᐃᑎᓂᐊᓄᑦ 

ᖃᔭᒥᓂᒃ ᐃᒫᖅᐳᖅ ᓯᒡᔭᓐᓈᒃᑯᕐᓂᓗᒃᖢᓂ.
ᕿᓃᓐᓇᒻᒫᖅᖢᓂᓗ ᑑᑕᓕᖕᓂᒃ ᖃᐃᔪᖃᖏᒪᖕᒑᑦ. 
ᐃᒻᒪᖄᓘᓐᓃᑦ ᐃᓄᖕᓂᒃ ᐊᐳᖅᓯᓯᓐᓈᕆᐊᓕᒃ 
ᓇᓃᒻᒪᖕᒑᕐᒥ ᖃᐅᔨᑎᑕᐅᓇᔭᒪᑦ ᓄᓇᒋᔮ. 
ᐸᓇᐃᖅᖢᓂ ᓂᕿᒥᒡᓗ ᐴᖃᑦᑕᖕᒧᑦ ᐴᖅᓯᑉᓗᓂ 
ᓯᕘᕋᓗᐊᕈᓇᐃᕋᒥᓗ ᐊᐅᓚᖅᑎᓕᖅᐳᖅ ᓯᒡᔭᒃᑯᑦ.	

ᑭᕕᐅᖅ ᐊᐅᓪᓛᖃᑦᑖᑦᑎᐊᒥᐊᖅᖢᓂ 
ᑕᑯᓚᐅᙲᓐᓇᖅᖢᓂ ᐃᓄᖕᒥᒡᓘᓐᓃᑦ 
ᓂᕐᔪᒻᒥᒡᓘᓐᓃᑦ. ᓄᓇᕐᔪᐊᕉᖅ 
ᐃᔨᖅᓯᒪᔪᑐᑦ ᐃᓕᓚᐅᕐᒪᑦ. 
ᐃᒃᑮᖕᒋᒻᒫᑦᑐᐊᖅᖢᓂ ᑕᖃᒻᒫᑦᑐᐊᖅᖢᓂ 
ᑳᒃᑐᕐᔫᓕᕋᒥ, ᓄᖅᑲᕈᐊᓕᖅᖢᓂ 
ᐃᓱᒪᓕᖅᐳᖅ ᑖᖅᓯᕙᓪᓕᐊᒻᒫᓕᕐᒪᑦ. 
ᑕᑯᓕᖅᐳᖅ ᐅᖓᓯᒃᑐᕐᔫᒐᓗᐊᕐᒥᒃ 
ᑐᐱᐅᔮᖅᑐᒥᒃ. ᐄ ᑐᐱᖅ! 

ᑭᕕᐅᖅ ᖁᕕᐊᑦᑕᑦᑎᐊᒥᐊᖅᖢᓂ. 
ᑕᖃᔪᓐᓇᐃᕌᓪᓚᒃᖢᓂ 
ᐃᒻᖏᕈᐊᐱᑐᐃᓐᓇᐅᓕᖅᖢᓂ. 
ᓇᐅᒃᑰᑦᑎᐊᒥᐊᓚᐅᕋᒥ 
ᑕᖃᐃᖅᓯᐅᔭᕐᓂᐊᓕᕋᒥ 
ᐅᓂᑉᑳᖃᑎᖃᕐᓗᓂᓗ 
ᓂᕆᖃᑎᖃᕐᓂᐊᓕᕐᒪᑦ ᐃᓄᖕᒥᒃ.

ᑭᕕᐅᖅ ᖃᔭᕐᒥᓂᑦ ᐊᖅᑲᖅᖢᓂ ᓯᒡᔭᒧᑦ ᑐᓚᒃᐹ. 
ᑕᖃᔪᓐᓇᐃᕋᒥ ᑭᕕᐅᖅ ᑐᐱᕐᒧᓕᐊᓕᖅᐳᖅ ᑭᓯᐊᓂ 
ᖁᒃᓴᓱᒃᖢᓂ ᖁᒡᓗᐃᓱᐊᖕᒋᓐᓇᒥᒋᑦ ᑐᐱᕐᒦᑐᑦ. 
ᓯᓂᒍᒋᑉᓗᓂᒋᑦ ᑐᐹᖅᑕᐅᓱᐊᖏᓐᓇᓱᒋᑉᓗᓂᒋᓪᓗ 
ᑕᑯᓚᐅᖅᓯᒪᖏᑕᒥᖕᓄᑦ. 

ᐃᓛᓐᓂᒃᑯᑦ ᖃᐅᔨᒪᙱᑕᕗᑦ ᐊᓇᔭᓐᓇᕐᒪᑕ 
ᐱᓗᐊᖅᑐᒥᒃ ᑑᕐᖕᒐᐅᔮᕌᖕᒐᒥᒃ ᐋᖕᒐᓵᕐᓂᓗᒃᑐᑦ 
ᐊᖕᒐᒃᑯᓄᑦ ᐱᑎᑕᐅᔪᑦ. ᑐᐱᕐᒧᐊᕋᒥ ᑭᕕᐅᖅ 
ᓈᓚᓕᖅᐳᖅ ᑭᓯᐊᓂ ᓱᓇᖅᐸᓗᖕᒋᖦᖢᓂ 
ᑕᐃᒪᑐᐊᖅ ᐊᓄᕆᖅᐸᓗᒃ ᑕᕆᐅᑉ ᓇᓛᓂᑦ. 
ᒪᒃᐱᖅᖢᓂᐅᒃ ᑭᕕᐅᖅ ᑕᑯᒋᐊᖅᐳᖅ. ᓱᓇᒥᒃ ᑕᑯᕙ?	

ᑐᐱᐅᑉ ᐃᓗᐊᓂ ᑭᕕᐅᖅ ᑕᑯᕗᖅ  
ᐊᕐᓇᕐᔪᐊᕐᔪᐊᕐᒥᒃ ᓇᑦᓯᕐᒥᒃ ᐱᓚᒃᑐᒥᒃ. ᑭᓯᐊᓂ 
ᑭᕕᐅᖅ ᖁᒃᓴᓱᒃᑑᔮᖅᐳᖅ ᑕᑯᒐᒥᐅᒃ ᑖᒻᓇ. 
ᐅᕐᓂᖅᑳᕈᐊᖏᓐᓇᒥᐅᒃ ᓯᖅᑭᕕᒋᑦᑕᓕᖅᐹ 
ᖃᐅᔨᖁᑉᓗᓂᐅᒃ. ᐃᓱᒪᙱᒥᐊᓚᐅᖅᑳᖅᖢᓂ 
ᕿᕕᐊᙱᒥᐊᖅᖢᓂᐅᒃ ᐅᖃᖅᖢᓂ. 
“ᑯᓯᔪᐃᑦᑑᒐᓗᐊᕐᒪᑦ ᑯᓯᖅᑐᖅ.” ᕿᕕᐊᖅᖢᓂ  
ᑭᕕᐅᕐᒧᑦ. ᑭᕕᐅᖅ ᑕᑯᒋᐊᙱᖦᖢᓂᐅᒃ ᐅᔾᔨᕆᕙᖏᒃ 
ᐃᔨᖕᒋᒃ ᑕᓗᓯᒪᖕᒪᑎᒃ ᑕᐅᑐᖏᑦᑑᓐᓂᕐᒪᑦ. ᑭᕕᐅᖅ 
ᑕᑯᓚᙱᑖ, ᑕᐅᑐᖕᓂᖏᒻᒪᑦ.

ᑭᓯᐊᓂ ᑖᒻᓇ ᐊᕐᓇᖅ ᒪᓂᒎᑎᔫᔮᖅᖢᓂ 
ᑭᕕᐅᕐᒧᑦ ᐅᖃᖅᐳᖅ. “ᓲᖅ ᐃᑎᖏᑉᐱᑦ ᑐᐱᕐᒧᑦ? 
ᑕᖃᑦᑐᐊᖅᑰᕋᕕᑦ ᐊᐅᓪᓛᖃᑦᑖᓚᐅᑐᐊᕐᓂᕈᕕᑦ. 
ᑕᒃᑰᒃ ᐊᓐᓄᕌᑎᑦ ᐊᓕᒃᓯᒪᔪᑦ ᑭᓂᐸᒻᒫᑦᑐᐊᖅᖢᑎᒃ. 
ᐃᑎᕆᑦ ᐸᓂᖅᓯᕐᓗᒋᑦ ᑭᓚᐃᔭᕐᓂᐊᕋᑉᑭᑦ.”

“ᖁᔭᓐᓇᒦᒃ” ᑭᐅᑉᓗᓂ.
ᑭᕕᐅᖅ ᑕᓕᐊᒍᑦ ᑎᒍᑉᓗᓂᐅᒃ, 

ᐃᑲᔪᓕᖅᐹ ᐃᒡᓕᕐᒧᑦ ᐃᖏᖁᑉᓗᓂᐅᒃ. 
“ᑕᐃᒪ” ᐅᖃᖅᖢᓂ. “ᑕᖃᐃᖅᓯᕐᓂᐊᓕᖅᐳᑎᑦ. 
ᐊᓐᓄᕌᑎᑦ ᐸᓂᖅᓰᕕᖕᒧᑦ ᓂᕕᙵᕐᓂᐊᕋᑉᑭᑦ 
ᐸᓂᑦᑎᐊᕐᓂᐊᕐᒪᑕ. ᑕᖃᐃᖅᓯᖅᑎᓪᓗᑎᑦ 
ᕿᔪᒃᑕᕆᐊᕐᓂᐊᕋᒪ.”

ᐊᓂᓕᖅᖢᓂᓗ ᑭᕕᐅᖅ ᑭᓯᕐᒥᐅᓕᕋᒥ 
ᐃᓐᓇᖅᖢᓂ ᓯᓂᒋᐊᓕᖅᐳᖅ. 
ᖃᐅᔨᒪᓚᐅᖏᑦᑐᖅ ᑖᒻᓇ ᐊᕐᓇᔾᔪᐊᖅ 
ᐃᒍᑦᑕᕐᔪᐊᖑᓐᓂᕐᒪᑦ, ᑎᒍᓯᕙᒃᑐᖅ ᒪᖃᐃᑦᑐᓂᒃ, 
ᐋᒃᑐᖅᖢᒋᓪᓗ, ᐱᓚᒃᖢᒋᑦ ᐅᒃᑯᓯᖕᒥᓄᑦ 
ᐃᒐᕙᖕᓂᒪᑦ. ᓱᓇᐅᒡᕙᐅᓇ ᑐᖁᓪᓗᓂᐅᒃ 
ᐃᒐᓗᓂᐅᒃ ᓂᕆᓂᐊᕐᓂᒑ!	

ᑭᕕᐅᖅ ᓯᓂᖕᓂᓗᒃᑲᓗᐊᕋᒥ ᓯᓂᓕᓚᐅᙱᓚᖅ 
ᓲᑭᐊᖅ ᑲᑉᐱᐊᓱᒃᑑᔮᕋᒥ ᐊᕐᓇᔾᔪᐊᕐᒥᒃ. 
ᐊᐅᓪᓚᕈᐊᖅᖢᓂ ᐃᓱᒪᓕᖅᐳᖅ. 
ᐊᓂᒋᐊᕐᓂᐊᓕᕋᓗᐊᖅᑎᓪᓗᒍ ᐊᕐᓇᔾᔪᐊᖅ 
ᐃᑎᖅᖢᓂ. ᐃᖏᖦᖢᓂ ᐅᓗᕐᔪᐊᓂ ᑎᒍᑉᓗᓂᐅᒃ 
ᐱᓚᒃᑐᓕᖅᐸᐃᑦ ᕿᒥᕆᐊᓂ ᑭᕕᐅᕐᒧᓪᓗ 
ᑕᐅᑐᓕᖅᖢᓂ. ᐃᔨᕐᔪᐊᒋᒃ ᐊᖏᑦᑎᐊᕐᒥᐊᕐᒪᓂᒃ 
ᑭᕕᐅᖅ ᑲᑉᐱᐊᓱᑦᑎᐊᒥᐊᓕᖅᖢᓂ, 
ᐅᐊᔭᔪᐃᖦᖢᓂ ᐊᒡᓛᑦ. ᓂᑉᓕᖏᑦᑎᐊᒥᐊᖅᖢᓂ 
ᐊᕐᓇᔾᔪᐊᖅ ᑖᒃᑯᐊ ᐱᓚᓵᖅᑕᓂ ᕿᒥᕆᐊᓂ 
ᐅᖁᒻᒥᖅᐸᐃᑦ ᑕᒧᐊᓕᖅᖢᒋᓪᓗ.

ᑐᐱᐅᑉ ᕿᑎᐊᓂ ᐅᒃᑯᓯᒡᔪᐊᖅᑕᖃᖅᖢᓂ, 
ᑭᕕᐅᑉ ᑕᑯᒐᒥᐅᒃ ᑕᑕᒥᑦᑎᐊᒥᐊᖅᖢᓂ 
ᐃᒐᓐᓂᕐᒪᑦ ᐃᓄᖕᒥᒃ. ᓱᓇᐅᕝᕙ ᑖᒻᓇ 
ᓇᑦᓯᐅᓱᒋᓚᐅᒑ ᐱᓚᒃᑕᖕᒐ ᐃᓅᓐᓂᕐᒪᑦ. 
ᑭᕕᐅᖅ ᑕᑕᒥᓯᒪᑦᑎᐊᒥᐊᓕᕋᒥ ᑐᖅᖢᓛᓕᖅᐳᖅ, 
“ᐃᓅᔪᖅ! ᐃᓅᔪᖅ!”	 ᑕᑕᒥᓯᒪᓗᐊᒧᑦ ᑭᕕᐅᖅ 
ᖃᐅᔨᒪᔪᓐᓇᐃᖅᖢᓂ ᐅᕐᕈᕗᖅ ᐃᒡᓕᕐᒧᑦ.	

ᑕᖃᓗᐊᒧᑦ, ᓄᑮᕈᑎᓯᒪᒧᓪᓗ ᑲᑉᐱᐊᓱᒃᖢᓂᓗ 
ᑭᕕᐅᖅ ᓯᓂᓕᖅᐳᖅ. ᑐᐸᒃᑲᒥ ᐊᕙᒻᒧᑦ 
ᕿᓂᕋᓗᐊᕋᒥ ᐊᕐᓇᔾᔪᐊᖅ ᓱᑕᐃᑦᑑᑉᓗᓂ. 
ᑕᑯᓕᖅᐳᕐᓗ ᑕᑕᒥᖦᖢᓂᓗ ᓂᐊᖁᐃᓐᓇᕐᓂᒃ 
ᑐᑭᓕᕇᓕᖅᑐᖅᓯᒪᔪᓂᒃ ᑐᐱᐅᑉ ᑭᓗᐊᓃᑦᑐᓂᒃ. 
ᓂᑉᔮᓗᒃᑖᒥᐊᑦᑐᐊᖅᖢᑎᒃ ᐅᖃᓕᖅᐳᑦ 
ᑭᕕᐅᕐᒥᒃ ᑕᒡᕙᓃᖁᔨᖕᒋᖦᖢᑎᒃ ᕿᒫᖁᔨᑉᓗᑎᒃ. 
ᐊᑕᐅᓯᖅ ᓂᐊᖁᐃᓐᓇᖅ ᐅᖃᖅᖢᓂ, 
“ᐅᕙᑦᑐᑦ ᐃᓕᕐᓂᐊᖅᑐᑎᑦ ᕿ˛ᒫᖕᒋᒃᑯᕕᑦ. 
ᐊᓐᓄᕌᕐᓗᑎᑦ ᐊᓂᓕᕆᑦ ᒫᓐᓇ,” ᑭᕕᐅᖅ 
ᑐᐊᕕᖅᖢᓂ ᐊᑎᒋᓂᓗ ᖃᓕᖕᓂᓗ 
ᐊᑎᑉᓗᓂᒋᑦ. ᑲᒦᖕᓂ ᑎᒍᒋᐊᕋᓗᐊᕋᒥᒋᒃ 
ᑖᒻᓇ ᐸᓂᖅᓰᕕᒃ ᐅᖕᒐᕙᕆᐊᖅᑕᕐᒪᑦ 
ᑎᒍᓂᖅ ᑲᒦᖕᓂ ᐊᔪᓕᖅᖢᓂᒋᒃ. ᑭᕕᐅᖅ 
ᐊᐅᓪᓚᕈᐊᑦᑎᐊᒥᐊᓕᐊᓪᓚᒃᖢᓂ ᐃᒍᑦᑕᕐᔪᐊᖅ 
ᐅᑎᙱᓚᐅᕐᓂᖓᓂ.	

2120



ᐅᖃᐅᑎᓚᐅᕋᑉᑭᑦ ᐃᓄᐃᑦ 
ᑑᕐᖕᒐᖃᔪᖕᓂᕋᖅᖢᒋᑦ 
ᐊᒃᓱᕈᓇᖅᑐᖃᓕᕌᖕᒐᑦ 
ᐃᑲᔪᖅᑎᓴᖏᓐᓂᒃ, ᑕᐃᒪ 
ᐃᑲᔪᖅᑕᐅᔭᕆᐊᖃᓕᕐᒪᑦ ᑭᕕᐅᖅ. 
ᐃᑲᔪᖅᑕᐅᔭᕆᐊᖃᓪᓚᕆᓕᕐᒪᑦ.  
ᑐᐱᕐᒧᑦ ᐃᑎᖅᑐᖄᓪᓚᒥᐊᖅᖢᓂ 
ᐊᒪᐅᓕᒐᕐᒥᒃ, ᑕᐃᑯᖕᒐᓗ ᐸᓂᖅᓰᕕᖕᒧᑦ 
ᑐᕌᖅᖢᓂ ᑲᑕᒃᑎᖦᖢᓂᒋᒃ ᑭᕕᐅᑉ 
ᑲᒥᖏᒃ ᓇᑎᕐᒧᑦ.  

ᑭᕕᐅᑉ ᑎᒍᑉᓗᓂᒋᒃ ᐹᒧᑦ ᐊᖅᐸᓕᖅᖢᓂ 
ᑲᒥᙱᒥᐊᖅᖢᓂᓘᓐᓃᑦ. ᑭᓯᐊᓂ ᑖᒻᓇ 
ᐃᒍᑦᑕᕐᔪᐊᖅ ᐹᒥ ᓴᐱᒻᒥᔪᖅ. ᐅᓗᕐᔪᐊᕐᒥᓄᑦ 
ᑭᕕᐅᖅ ᐱᒋᐊᕐᖢᓂᐅᒃ ᒥᒃᓴᐅᒐᔮᒃᖢᓂᐅᒃ 
ᑭᓕᖕᒋᖦᖢᓂᐅᒃ. ᑭᕕᐅᖅ ᐊᓂᓂᖅ 
ᐊᔪᓕᖅᖢᓂ. 	

ᑭᕕᐅᖅ ᐃᑲᔪᖅᑕᐅᒃᑲᓐᓂᕆᐊᖃᕐᓂᕐᒥᓂᒃ 
ᖃᐅᔨᒐᒥ ᓇᓄᖅ ᑑᕐᖕᒐᖁᑎᓂ 
ᐃᑲᔪᖅᑎᒋᓱᐊᓕᕆᕚ. ᖃᒡᓕᒍᖅᐸᓗᔪᐊᖅᖢᓂ 
ᑐᓵᓐᓇᓕᖅᐳᖅ ᐅᖕᒐᓯᒃᐸᓗᒃᑐᕐᔪᐊᕐᒥᑦ. 
ᓂᐱᖅᑯᖅᑐᓯᕙᓪᓕᐊᑉᓗᓂ 
ᖃᓂᒡᓕᕙᓪᓕᐊᖅᐸᓗᒃᑲᒥ, ᑐᐱᐅᑉ 
ᓯᓚᑖᓃᑉᐸᓗᓕᖅᖢᓂ. ᑖᒻᓇ 
ᐃᒍᑦᑕᕐᔪᐊᖅ ᑕᒻᒫᓪᓚᒥᐊᖅᖢᓂ ᑭᕕᐅᑉ 
ᐅᒃᑯᐊᖅ ᐅᒃᑯᐃᕐᓂᓗᓕᖅᐹ. ᑭᓯᐊᓂ 
ᐅᒃᑯᐃᒐᒃᓴᐅᖕᒋᖦᖢᓂ. ᓄᓱᖕᓂᓗᐃᓐᓇᕋᒥᐅᒃ 
ᐅᑯᐃᖅᖢᓂᐅᒃ. ᐊᖅᐸᑦᓯᐊᒥᐊᖅᖢᓂ 
ᐊᓂᐊᓪᓚᒋᐊᑦᓯᐊᒥᐊᕐᒪᑦ ᐅᒃᑯᐊᕐᓗ 
ᐅᒃᑯᐊᑦᑎᐊᒥᐊᕐᒪᑦ ᐊᑎᒋᐊᑕ ᐊᑯᐊ ᐊᓕᒃᖢᓂ 
ᐲᖅᐳᖅ. ᐊᖅᐸᑦᓯᐊᒥᐊᖅᖢᓂ ᑐᒃᑐᑐᑦ ᐊᒡᓛᑦ 
ᐅᕿᓚᑎᒋᓕᖅᖢᓂ ᖃᔭᕐᒥᓄᑦ ᐊᖅᐸᓕᖅᐳᖅ. 
ᑐᓵᒐᓗᐊᖅᖢᓂ ᒪᓕᒃᐸᓗᒃᑐᒥᒃ ᑕᑯᒋᐊᑲᓯᖕᒋᑉᐹ. 
ᖃᔭᕐᒥᓄᓕᓐᓇᒥ ᐱᖕᒍᑉᓗᓂᐅᒃ ᐃᒫᓄᑦ ᑭᖑᒻᒧᑦ 
ᑕᑯᒋᐊᖅᖢᓂᐅᒡᓗ ᐃᒍᑦᑕᕐᔪᐊᖅ ᓇᐅᖕᒍᖕᒪᖔᑦ.	

ᐃᒍᑦᑕᕐᔪᐊᖅ ᓂᑯᕕᖕᒐᑉᓗᓂ ᖃᒡᓕᓂᓗᓕᖅᐳᖅ. 
ᓂᙵᕐᔪᐊᕐᓂᕐᒥᓂᒃ ᑕᑯᑎᑦᑎᓂᓗᒃᖢᓂ 
ᐱᔪᓐᓇᕐᓂᕐᔪᐊᕐᒥᓂᒡᓗ ᑲᑉᐱᐊᓵᕐᓂᓗᒃᖢᒍ 
ᑭᕕᐅᖅ ᐅᓗᕐᔪᐊᕐᒥᓂᒃ ᐅᔭᕋᓱᒡᔪᒡᔪᐊᕐᒥᒃ 
ᐅᓕᒪᖅᓯᕗᖅ ᖁᐱᑉᓗᒍᓗ. ᑐᖅᖢᓛᓕᖅᖢᓂᓗ, 
“ᐃᒍᑦᑕᕐᔪᐊᖕᒍᕗᖕᒐ ᑐᖁᓐᓂᐊᖅᑕᒋᑦ ᐅᓗᕐᔪᐊᒻᓄᑦ.” 
ᑭᕕᐅᕐᓗ ᑖᒻᓇ ᐊᒃᓱᕈᑦᑎᐊᒥᐊᖅᖢᓂ 
ᐸᐅᖅᖢᓂ ᐅᖕᒐᒻᒧᐊᓂᓗᑦᑎᐊᒥᐊᕋᓗᐊᕐᒪᑦ 
ᓄᖅᑲᖅᑎᑕᐅᕌᓪᓚᒥᐊᖅᖢᓂ. ᐊᐅᓪᓛᒃᑲᓐᓂᕐᓂᒥᒃ 
ᐊᔪᓕᖅᖢᓂ, ᐃᒍᑦᑕᕐᔪᐊᑉ ᓱᓇᐅᕝᕙ 
ᕿᕿᓕᖅᑎᐊᓪᓚᒥᐊᕐᓂᕐᒪᒍ ᑕᕆᐅᖅ. ᐊᔪᖅᓯᑉᓗᓂ 
ᑭᕕᐅᖅ ᑕᒫᓂ ᓯᑯᒥ. “ᖃᓄᖅ ᐱᓂᐊᓕᖅᐱᑦ 
ᑕᐃᒪ?” ᐃᒍᑦᑕᕐᔪᐊᖅ ᑐᖅᖢᓛᓕᖅᐳᖅ ᑭᕕᐅᕐᒧᑦ. 
“ᐊᓐᓇᓚᐃᑦᑐᑎᑦ!”

ᐃᓄᐃᑦ ᐃᓚᖕᒋᑦ ᐅᖃᖅᐸᖕᒪᑕ ᑭᕕᐅᕉᖅ 
ᐊᖕᒐᒃᑰᓚᐅᕐᒪᑦ ᐱᔪᓐᓇᐅᑎᖃᖅᖢᓂᓗ ᐃᒻᒪᖄ 
ᐃᒫᓪᓗᐊᕕᒃ. ᐅᓈᓂ ᑎᒍᑉᓗᓂᐅᒃ ᓯᑯ ᑑᖅᐹ 
ᐊᒃᓱᕈᑦᑎᐊᒥᐊᖅᖢᓂ ᖁᐱᑉᓗᓂᓗ, ᑕᐃᒪ 
ᐸᐅᕆᐊᓕᓚᐅᖅᐳᖅ ᐃᒫᓂ ᓯᒡᔭᒃᑯᑦ. ᑭᓯᐊᓂ 
ᐊᓐᓇᔭᓐᓇᖅᑐᒦᓚᐅᖅᑐᖅ ᓱᓕ. “ᐃᒫᖅᓯᒪᓐᓂᕈᕕᑦ 
ᐅᓈᒻᓄᑦ ᐱᑕᕆᓇᔭᓚᐅᖅᐸᒋᑦ,” ᑭᕕᐅᖅ 
ᑐᖅᖢᓚᓪᓗᓂ ᐃᒍᑦᑕᕐᔪᐊᕐᒧᑦ. ᐃᒍᑦᑕᕐᔪᐊᖅ 
ᓂᑉᓕᖅᖢᓂ. “ᐊᐅᓲ, ᐊᐅᓲ.” ᒪᓕᐅᔭᖅᖢᓂᓗ 
ᓯᒡᔭᑯᑦ.		

ᑭᕕᐅᖅ ᐊᒃᓱᕈᑦᑎᐊᒥᐊᖅᖢᓂ 
ᐸᐅᕐᓂᓗᓚᐅᕐᒪᑦ ᑖᑉᓱᒪᖕᒐᑦ ᐃᒍᑦᑕᕐᔪᐊᕐᒥᑦ 
ᐅᖕᒐᕙᕐᓂᓗᒃᖢᓂ. ᖃᐅᔨᒪᒐᒥ ᑎᒍᓇᔭᖅᐸᒍ 
ᐅᒃᑯᓯᖕᒧᑦ ᐃᒐᖃᑕᐅᓂᐊᕐᒪᒍ. ᑭᕕᐅᖅ 
ᓄᕘᔮᖅᑐᒧᑦ ᐊᐅᓪᓛᓕᖅᐳᖅ. ᖃᐅᔨᒪᒐᒥ 
ᑕᐃᑯᖕᒐ ᑎᑭᖅᑳᕋᔭᕈᒥ ᐃᒍᑦᑕᕐᔪᐊᕐᒥᒃ 
ᐊᓐᓇᒃᑑᓪᓗᐊᕋᒥ. ᑭᓯᐊᓂ ᐃᒍᑦᑕᕐᔪᐊᖅ 
ᓯᓚᐃᓐᓇᕐᒧᑦ ᐅᓗᕐᔪᐊᕐᒥᓂᒃ ᐱᒋᐊᕆᕗᑦ 
ᑕᒡᕙᐃᓐᓇᕐᓗ ᑕᕆᐅᖅ ᓯᑯᕙᓪᓕᐊᓕᕆᑉᓗᓂ. 
ᐊᓐᓇᔭᓐᓇᖅᑐᒦᑲᓐᓂᓕᖅᖢᓂ 
ᑭᕕᐅᖅ ᑕᖃᑦᑎᐊᒥᐊᒻᒫᓕᕋᒥ. ᑎᒥᖕᒐ 
ᓄᑭᖃᕈᓐᓇᐃᖅᐸᓪᓕᐊᒻᒫᓕᕐᒪᑦ. 
ᐊᒃᓱᕈᕆᐊᓗᐊᒃᑲᓐᓂᕐᒪᑦ ᑕᒪᓐᓇ ᐊᕙᑖ 
ᓯᑯᕙᓪᓕᐊᕌᓚᓴᖅᑑᔭᓕᖅᖢᓂᓗ.	

3130



ᓄᓇ ᐳᒃᑕᓪᓚᖅᑑᔮᒥᐊᓕᕐᒪᑦ ᓯᕗᓂᐊᓂ 
ᑎᑭᖅᑳᕐᓂᐊᕐᒪᖔᕐᒥᐅᒃ ᓇᓗᓕᖅᖢᓂ 
ᑖᒻᓇ ᐃᒍᑦᑕᕐᔪᐊᖅ ᓇᒃᑭᐅᒥᑦᑎᐊᒥᐊᕐᒪᑦ. 
ᐃᖅᑲᐃᕌᓪᓚᒃᑐ’ᔫᒐᒥ ᑭᕕᐅᖅ 
ᐃᕆᓇᓕᐅᑎᒥᓂᒃ ᐃᒻᖕᒋᐅᒻᒥᒃ ᐅᑭᐅᑦ 
ᐊᒥᓲᓕᖅᑐᑦ ᐃᓕᓚᐅᖅᑕᒥᓂᒃ ᑖᑉᓱᒪᓕ 
ᐃᑲᔪᓚᐅᖅᓯᒪᖕᒪᒍ ᑲᑉᐱᐊᓇᖅᑐᒦᓕᖅᑎᓪᓗᒍ. 
ᓂᐱᖅᑯᑐᓵᑦᑎᐊᒥᐊᖅᖢᓂ ᐃᒻᖏᓕᖅᐹ ᐊᓱᐃᓛᒃ 
ᓯᑯ ᓯᖁᑉᑎᓕᖅᐳᖅ ᑭᕕᐅᕐᓗ ᐸᐅᓕᕆᑉᓗᓂ. 
ᕿᕕᐊᕋᒥ ᑭᖕᒍᒻᒧᑦ ᑕᑯᕚ ᐃᒍᑦᑕᕐᔪᐊᖅ 
ᓇᖕᒋᖅᑐᖅ ᑕᕆᐅᑉ ᓯᒡᔮᓂ. ᐸᐅᕈᓐᓇᐃᖅᖢᓂ 
ᑕᖃᐃᖅᓯᓕᖅᐳᖅ ᑖᖅᓯᕙᓪᓕᐊᒻᒫᓕᕐᒪᑦ.  

ᑕᖃᐃᕐᔫᒥᒐᒥ ᐸᐅᓕᖅᖢᓂ ᓄᓇᒧᑦ ᕿᓃᓐᓇᒻᒫᖅᖢᓂ 
ᑑᑕᓕᖕᓂᒃ ᑕᕆᐅᕐᒥ ᐊᒻᒪ ᐃᒍᑦᑕᕐᔪᐊᕐᒥᒃ ᓄᓇᒥ. 
ᖃᐅᔨᒪᒐᒥ ᓯᓂᑦᑎᐊᕐᓇᓚᖕᒋᒻᒥᖕᒪᑦ.

ᑖᒻᓇᓕ ᐃᒍᑦᑕᕐᔪᐊᖅ ᐊᐃᕋᐅᔭᓕᖅᖢᓂ 
ᐅᑕᖅᑭᔭᖅᑐᖅᖢᓂ ᒪᖃᐃᑦᑐᒥᒃ ᑎᑭᓐᓇᔭᖅᑐᒥᒃ. ᑕᐃᒪ.	

ᓄᓪ ᒥᒃᑑᒪᑦ

ᓄᓪ ᒥᒃᑑᒪᑦ ᐃᓕᓐᓂᐊᖅᑎᑦᑎᔨᐅᓚᐅᖅᑐᖅ ᓯᓚᑦᑐᓴᕐᕕᖕᒥ ᐃᖃᓗᖕᓂ 
ᓄᓇᕗᒻᒥ, ᑖᕙᓂ ᓄᓇᖃᖅᖢᓂ ᐃᓕᓐᓂᐊᖅᑎᑦᑎᓚᐅᖅᑐᖅ 
ᐃᓄᒃᑐᑦ ᖃᑉᓗᓈᑐᓪᓗ ᐅᑭᐅᓄᑦ ᐱᖓᓱᑦ ᐊᒡᒐᐃᑦ ᑕᓪᓕᒪᓪᓗᓄᑦ. 
ᐃᓕᓐᓂᐊᕐᕕᖕᓂ, ᐃᓱᒪᑕᕆᔭᐅᑉᓗᓂ, ᐅᖃᖅᑎᐅᕙᒃᖢᓂᓗ 
ᐃᓕᓐᓂᐊᖅᑎᑦᑎᔨᐅᓂᕐᒥᒃ ᐃᓕᓐᓂᐊᖅᑐᓄᑦ. ᐊᒥᓱᓂᒃ 
ᐱᓕᕆᐊᖃᖅᓯᒪᔪᖅ ᐃᓕᓐᓂᐊᕐᓂᓕᕆᔪᓂᒃ ᐊᒥᓱᓂ 
ᐃᓪᓕᓐᓂᐊᕐᕕᐅᕙᒃᑐᓂ, ᐱᖃᓯᐅᖦᖢᒋᑦ McGill University, Trent 
University, University of Waterloo, Sami University in 
Kautokeino, Norway. ᐃᓄᒃᑎᑐᑦ ᐃᓕᓐᓂᐊᖅᑎᑦᑎᓯᒪᖕᒥᔪᖅ 
ᐅᖃᔪᓴᐃᑉᓗᓂ ᐊᒻᒪ ᐃᓄᐃᑦ ᐱᕙᓪᓕᐊᓂᑯᖕᒋᓐᓂᒃ Queen’s 
University. ᐅᑯᐊ ᑕᒡᕙ ᐅᓂᑉᑳᓕᐊᕆᓯᒪᔭᖕᒋᑦ ᐊᑭᓂᕐᒧᑦ 
ᐅᓂᑉᑳᖅᑐᐊᑦ, ᐊᑭᒋᐊᕐᓂᒧᑦ ᐊᒻᒪ ᑭᕕᐅᕐᓗ ᐊᕐᓇᔪᐃᓐᓇᐃᓪᓗ. 

ᐃᑲᔪᓚᐅᖅᑐᑦ 

ᑐᒪ ᐱᓱ ᒑᔅ

ᒪᒃᑯᑲᓐᓂᖅᖢᓂ ᐅᖃᓕᒫᖅᑕᕐᓂᒥᓂᒃ ᓱᓇᓗᕿᒥᐊᓂᒃ 
ᐅᐃᕖᕆᔭᐅᑎᓂᒡᓗ ᐅᖃᓕᒫᒐᒃᓴᓂᒃ. ᑑᒪ ᓇᖕᒐᖅᑕᓯᒪᖕᒪᑦ 
ᑕᑯᔭᒥᓂᒃ ᑖᒃᑯᓇᓂᒃ ᐅᖃᓕᒫᒐᓂ. ᐱᒋᐊᓕᓚᐅᕐᒪᑦ ᐃᓅᓯᓕᒫᕐᒥᓂᒃ 
ᖁᕕᐊᒋᔭᕐᒥᓂᒃ ᐅᓂᑉᑳᖅᑐᐊᕐᓂᒃ ᐊᔾᔨᙳᐊᑎᒍᑦ. ᐅᑉᓗᒥᐅᓕᖅᑐᖅ 
ᑑᒪ ᑎᑎᕋᐅᔭᙳᐊᖅᑕᓕᖅᐳᖅ ᑖᒃᑯᓇᓂ ᐅᓂᑉᑳᖅᑕᐅᔪᓂ, 
ᑕᒪᒃᑯᐊ ᐅᕙᑉᑎᓐᓂᒃ ᐱᔫᒥᓵᖅᑐᓂᒃ ᓇᒧᐊᖕᓂᕆᔭᑉᑎᓐᓂᒃ 
ᓴᓇᙳᐊᑎᒎᖅᑎᑦᑎᑉᓗᑎᒃ ᐃᖕᒥᓂᒃ ᑕᐅᑐᖅᑰᒐᕐᒥᓂᒃ. 
ᑕᒪᓐᓇ ᐱᓕᕆᐊᕆᑉᓗᓂᐅᒃ ᑎᑎᕋᐅᔭᕐᓂᖅ ᑎᑎᕋᐅᔭᖅᑕᖕᒋᑦ 
ᑕᑯᔪᓐᓇᖅᐸᕗᑦ ᐅᖃᓕᒫᒐᕐᓂ Dungeons & Dragons,  
Pathfinder, Star Wars ᐊᒻᒪ Mutant Chronicles 
ᐱᙳᐊᖅᑕᐅᔪᓂᒃ ᐊᓯᖕᒋᓐᓂ ᓇᖕᒐᕐᓇᖅᑐᓂᒃ ᐅᓂᑉᑳᓂ.

